
	1. ՀՀ ֆինանսների նախարարություն
	14.09.2023թ․

	
	N 04/5-2/17885-2023

	2023թ․ օգոստոսի 16-ին ստորագրված «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2022 թվականի ֆինանսական համագործակցության մասին» hամաձայնագրի (այսուհետ՝ Համաձայնագիր) 1-ին հոդվածի համաձայն՝ նախատեսվում է մինչև 12 մլն եվրոյի ֆինանսական օժանդակություն (վարկ) տրամադրել «Վերականգնվող էներգիայի ընդլայնում և էներգախնայողություն․ փուլ III» ծրագրի իրականացման համար: Համաձայնագիրը հանդիսանում է շրջանակային, որի ներքո հետագայում նախատեսվում է կնքել առանձին ֆինանսավորման կամ վարկային համաձայնագիր: 
Հաշվի առնելով Համաձայնագրի 2-րդ հոդվածի 3-րդ և 4-րդ կետերը (եթե վարկառուն կամ ֆինանսական օժանդակություն ստացողը Հայաստանի Հանրապետության կառավարությունը չէ, ապա Վերականգնման վարկերի բանկին տալիս է երաշխիք կնքվելիք պայմանագրերից բխող պարտավորությունների համար)՝ հիշյալ պայմանների ի հայտ գալը Հայաստանի Հանրապետության համար կառաջացնի ֆինանսական պարտավորություններ:
	Ընդունվել է ի գիտություն։

	2.  ՀՀ արդարադատության նախարարություն
	05.09.2023թ․

	
	N /14.2/39295-2023

	Համաձայնագիրը պարունակում է Հայաստանի Հանրապետության օրենքին հակասող նորմեր:
Համաձայնագրի 3-րդ հոդվածով նախատեսվում է, որ Հայաստանի Հանրապետության կառավարությունը Վերականգնման վարկերի բանկին ազատում է ուղղակի հարկերից, ինչը, սակայն, հակասում է ՀՀ հարկային օրենսգրքի 19-րդ հոդվածի 3-րդ մասին, որի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով:
Միաժամանակ հայտնում եմ, որ Համաձայնագիրը ենթակա է վավերացման Ազգային ժողովի կողմից ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով: 

	Ընդունվել է ի գիտություն։

	3.  ՀՀ տարածքային կառավարման և ենթակառուցվածքների նախարարություն
	05.09.2023թ․

	
	N ԳՍ//27061-2023

	«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2022թ. ֆինանսական համագործակցության մասին» համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։

	Ընդունվել է ի գիտություն։

	4. ՀՀ արտաքին գործերի նախարարություն
	04.09.2023թ․

	
	N 1111/45966-23

	Առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2022 թվականի ֆինանսական համագործակցության մասին» համաձայնագրի վավերացումը կամ հաստատումը նպատակահարմար է։ 

	Ընդունվել է ի գիտություն։

	5.ՀՀ կենտրոնական բանկ
	25.09.2023թ․

	
	N 15.4-07/751-23

	«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2022 թվականի ֆինանսական համագործակցության մասին» համաձայնագրի վերաբերյալ Հայաստանի Հանրապետության կենտրոնական բանկը առաջարկություններ և դիտողություններ չունի։ 
	Ընդունվել է ի գիտություն։

	5.ՀՀ պետական եկամուտների կոմիտե
	06.09.2023թ․

	
	N 01/5-5/54025-2023

	«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2022թ. ֆինանսական համագործակցության մասին» համաձայնագրի (այսուհետ` Համաձայնագիր) 3-րդ հոդվածով սահմանվում է, որ Հայաստանի Հանրապետության կառավարությունը Վերականգման վարկերի բանկին (ՎՎԲ) ազատում է ուղղակի հարկերից, որոնք Հայաստանի Հանրապետությունում ենթակա են վճարման կապված 1-ին հոդվածի 1-ին պարբերությունում նշված ծրագրերի կամ 2-րդ հոդվածի 1-ին պարբերությունում նշված պայմանագրերի կնքման և իրականացման հետ: 	Այսպիսով, վերոգրյալ դրույթի համաձայն` ուղղակի հարկերից ազատվում է ՎՎԲ-ն, սակայն համաձայնագրով որևէ կարգավորում սահմանված չէ վերջինիս աշխատողների ստացած եկամուտների մասով ազատումների վերաբերյալ, որից կարելի է ենթադրել, որ անկախ քաղաքացիությունից ՎՎԲ-ի աշխատողների եկամուտները հարկվելու են:
Միաժամանակ, եթե նախատեսվում է ՎՎԲ-ի հարկային գործակալի պարտավորություններից ազատում և վերջինիս աշխատողները պետք է ինքնուրույն հաշվարկեն և վճարեն հարկերը, ապա կարծում ենք, որ այդ մասով ևս պետք է համաձայնագրով սահմանվի դրույթ ըստ որի` ՎՎԲ-ն կազատվի հարկ վճարողներին եկամուտներ վճարելիս նրանց եկամուտներից հարկերը հաշվարկելու, պահելու (գանձելու) և ՀՀ պետական բյուջե վճարելու պարտականությունից:
	Ընդունվել է ի գիտություն։

